Созақ ауданындағы кездесулер

Ағымдағы жылдың 19 қазаны күні ҚР Парламенті Мәжілісінің депутаты, Әлеуметтік-мәдени даму комитетінің мүшесі Фахриддин Әбдінәбиұлы Қаратаев жұмыс сапарымен Созақ ауданында болды. "Нұр Отан" партиясы Созақ аудандық филиалының төрағасы, аудан әкімі Салыхан Полатов халық қалаулысын арнайы қабылдады. Мұнан соң депутат Қаратау, Қарақұр ауылдық округі тұрғындарымен ҚР Президенті Н.Ә.Назарбаевтың 2018 жылғы 5 қазандағы "Қазақстандықтардың әл-ауқатының өсуі: табыс пен тұрмыс сапасын арттыру" атты Қазақстан халқына Жолдауында көрсетілген межелер мен оны жүзеге асыруда туындайтын мәселелер төңірегінде баяндаған келелі кездесу өткізді. 

Кездесулер барысында Панфилов атындағы жалпы орта мектеп мұғалімі Л.Шериязданова, Қаратау ауылдық округі ардагерлер кеңесінің төрағасы С.Жұмабеков, "Созақ ауданының құрметті азаматы" Жанәділ Төлбаев, "Қарақұр" жалпы орта мектебінің мұғалімі С.Асылбековтер сөз алып, Елбасы жолдауы ел халқын әлеуметтік жағынан қолдауға тікелей бағытталып отырғанын, оны жүзеге асыруда жерлестер белсенділік танытатыныдығын атап өтті.
